
Hayavadana Ashtakam

હયવદનાષ્ટકમ્

દાસસ્ય મે શિરસિ હસ્તસહસ્રપત્રં
શ્રીશાર્પયેશ વરદેશ્વર વાજિવક્ત્ર ।
વ્યાસાદિમૂર્તિશતશોભિત   મે પ્રસીદ
પાશં વિખણ્ડય ભવાભિધમમ્બજાક્ષ॥ ૧॥
દાસસ્ય મે શિરસિ પાદલસત્સરોજં
શ્રીશાર્પયાઽઽશુ નિજભૂષણભૂષણં તે ।
આશાં વિનાશય ભવત્સ્મરણપ્રતીપાન્
દોષાંશ્ચ દૂરય ભવાવ્યય મેઽન્તરઙ્ગે ॥ ૨॥
સંસારદાવશિખયા પરિતપ્યમાનઃ
સંસેવકસ્તવ તુરઙ્ગમતુઙ્ગવક્ત્ર   ।
સંશદ્ધમધ્વહૃદયાબ્જગરાજહંસ
કં સાધયામિ શરણં વરદં વિના ત્વામ્॥ ૩॥
પઞ્ચાત્મકશ્રુતિનિગૂહકદાનવેન્દ્ર-
પઞ્ચત્વદાયક રમાઞ્ચિતપાદપદ્મ ।
સિઞ્ચ ત્વદઙ્ગપરિપાવિતપાપભેદ -
ચુઞ્ચ્વઙ્ઘ્રિપદ્મપરિલમ્બિસુધાપ્રવાહૈઃ ॥ ૪॥
નાહં વૃણોમિ તવ પાદદિનેશસેવાં
મોહાન્ધકારનિકરક્ષયદાં વિનાઽન્યત્ ।
વ્યૂહં સતાં સમવલમ્બ્ય ભવચ્ચરિત્ર-
વ્યાહારતૃપ્તકરણં કુરુ કિ બહુક્ત્યા॥ ૫॥
કિં  બન્ધનૈઃ કથય બન્ધુજનૈર્મુરારે
કિં  ભારભૂતકટકાદિવિભૂષણૈર્વા ।
અમ્ભસ્સુ મગ્નકરણસ્ય ભવામ્બુરાશેઃ
કિં  ભઙ્ગશીલધનભૂભવનાદ્યુપાયૈઃ ॥ ૬॥

હયવદનાષ્ટકમ્

ઉત્ફુલ્લપદ્મદલનેત્ર તુરઙ્ગવક્ત્ર
રત્નૌઘચિત્રતિલકારુણમઞ્જુલોષ્ઠ ।
વિસ્તીર્ણવક્ષસિ વિરાજિતભૂરિહાર
વૃત્તાતિદીર્ઘકરકઞ્ચ કૃતાખિલાર્થ॥ ૭॥
લક્ષ્મીનિવાસ તનુકોમલમઞ્જુમધ્ય
લક્ષ્યત્રિવલ્યુદરનાભિસરસ્સરોજ ।
રત્નાગ્યમેખલ રણચ્ચરણાબ્જભૂષ
ભૃત્યં વિલોકય દયાદ્રદૃશાઽન્વહં મામ્॥ ૮॥
ઇત્યષ્ટકેન હયકન્ધરમિન્દિરેશં
રક્તાત્મપાદતલરઞ્જિતદિક્પ્રદેશમ્ ।
તત્પાદપદ્મકૃતમાનસવાદિરાજ-
પ્રોક્તેન યોઽર્ચયતિ તસ્ય ભવેત્પ્રિયોઽસૌ॥ ૯॥
ઇતિ શ્રીમદ્વાદિરાજપૂજ્યચરણવિરચિતં
હયવદનાષ્ટકં સમાપ્તમ્ ।
ભારતીરમણમુખ્યપ્રાણાન્તર્ગત શ્રીકૃષ્ણાર્પણમસ્તુ ।

